Taxi-vereniging bekamp misdaad op Elliot

Conrad Thomas van Elliot vertel by vandeesweek se padberaad hoe die boere en die taxi-verenigings mekaar op Elliot gevind het.  Boere help taxi-eienaars, wat in talle gevalle ook landbougrond het, om te ploeg en oeste in te samel, terwyl die taxi-verenigings help om misdaad te bekamp.  Alles het begin toe daar ’n groot taxi-ongeluk was waarby ’n groot aantal swart kinders betrokke was, en boere saamgespan het om die kinders medies te help versorg.  Die middag van die ongeluk is meer as R10,000 ingesamel, die gemeente het die volgende oggend ’n spesiale rekening geopen, kinders is gehospitaliseer, van nuwe klere voorsien, en so meer.  Dit is ’n merkwaardige voorbeeld van ’n betekenisvolle konstruktiewe simbiose op die platteland, gefasiliteer deur die hulpbetoon van blanke Christene.

   ’n Interessante verhaal van die wisselwerking tussen gemeenskappe het in die gesprek ontvou.  Ander gemeentes het soortgelyke verhale vertel.  Dit het te doen met die gemeenskaplike ondersteuning wat mense van alle kleure en geure aan mekaar gee om te oorleef en ’n lewe te kan maak.  Daar is ’n duidelike behoefte om verantwoordbaarheid te help skep in gemeenskappe, en merkwaardig genoeg blyk hoe NG lidmate omgee vir alle lede van die gemeenskap.  Dit skep die openheid 

   Willem Botes vertel hoe die burgemeester van die Libode-munisipaliteit (Mthatha) by die opening van die Sinethemba-kinderhuis gesê het sy het die NG Kerk leer ken as die kerk wat omgee vir die mense.

   Ons het geluister na verhale van boere wat begrafnisse betaal van werkers, ’n gemeente wat help met die oprig van ’n VGK-kerkgebou, en boere wat bo-en-behalwe bydraes gegee het om die kerk opgerig te kry.

